
ԱՄՓՈՓԱԹԵՐԹ
«ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ՄԻՋԱԶԳԱՅԻՆ ԲԱՆԿԻ ԿՈՂՄԻՑ ՖԻՆԱՆՍԱՎՈՐՎՈՂ «ՀԱՄԸՆԴՀԱՆՈՒՐ ԱՌՈՂՋԱՊԱՀԱԿԱՆ ԾԱԾԿՈՒՅԹԻ ԾՐԱԳՐԻ ԻՐԱԿԱՆԱՑՈՒՄ» ՎԱՐԿԱՅԻՆ ԾՐԱԳՐԻ ԻՐԱԿԱՆԱՑՄԱՆ ՊԱՏԱՍԽԱՆԱՏՈՒ ՊԵՏԱԿԱՆ ՄԱՐՄԻՆ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1.  ՀՀ ֆինանսների նախարարություն 

	16.05.2025թ

	
	N/01/5/11252-2025

	«Վերակառուցման և զարգացման միջազգային բանկի կողմից ֆինանսավորվող «Համընդհանուր առողջապահական ծածկույթի ծրագրի իրականացում» վարկային ծրագրի իրականացման պատասխանատու պետական մարմին սահմանելու մասին» ՀՀ կառավարության որոշման նախագծի վերաբերյալ հայտնում ենք, որ առաջարկություններ չունենք:

	Ընդունվել է ի գիտություն։

	2․ՀՀ արդարադատության նախարարություն 

	06.06.2025թ

	
	N/27.4/24651-2025

	«Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետի համաձայն՝ անհատական իրավական ակտը նորմատիվ իրավական ակտի հիման վրա և դրան համապատասխան ընդունված գրավոր իրավական ակտ, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց:
Նախագծի նախաբանում հղում է կատարված «Միջազգային պայմանագրերի մասին» օրենքի 3-րդ հոդվածի 2-րդ մասը և 18-րդ հոդվածի 1-ին մասին, ինչպես նաև Հայաստանի Հանրապետության ու Վերակառուցման և զարգացման միջազգային բանկի կողմից 25.07.2024թ թվականին ստորագրված և 30.04.2025թ ուժի մեջ մտած Համընդհանուր առողջապահական ծածկույթի ծրագրի իրականացում վարկային համաձայնագրի Առդիր 2-ի (Ծրագրի իրականացում) Բաժին 1-ի (Իրականացման հետ կապված միջոցառումներ) 1-ին կետի «գ» ենթակետին, որոնք չեն կարող հանդիսանալ սույն Նախագծի ընդունման իրավական հիմք։
Հիմք ընդունելով վերոգրյալը՝ անհրաժեշտ է խմբագրել Նախագծի նախաբանը և հղում կատարել այն նորմատիվ իրավական ակտի կամ ակտերի դրույթներին, որոնց հիման վրա և դրան համապատասխան նախատեսվում է ընդունել սույն Նախագիծը:

	Ընդունվել է։ Նախագիծը մասնակի խմբագրվել է՝ հիմք ընդունելով այն փաստը, որ սույն նախագծի մշակման անմիջական իրավական հիմք է հանդիսանում Հայաստանի Հանրապետության և Վերակառուցման և զարգացման միջազգային բանկի կողմից 25.07.2024թ ստորագրված և 30.04.2025թ ուժի մեջ է մտած «Համընդհանուր առողջապահական ծածկույթի ծրագիր» վարկային համաձայնագիրը․ մասնավորապես համաձայնագրի Առդիր 2 (Ծրագրի իրականացում) Բաժին 1 (Իրականացման հետ կապված միջոցառումներ) 1-ին կետի գ ենթակետը։

	3․ՀՀ վարչապետի աշխատակազմ

	09.07.2025թ

	
	N02/11.7/22283-2025

	1․Նախագծին կից ներկայացված հիմնավորման համաձայն՝ իրավական ակտի ընդունման անհրաժեշտությունը բխում է Համաձայնագրի Առդիր 2 (Ծրագրի իրականացում) Բաժին 1 (Իրականացման հետ կապված միջոցառումներ) 1-ին կետի գ ենթակետի պահանջներից։ Ավելին՝ տվյալ կետում հստակ նշված է նաև, որ Վարկառուն ծրագրի իրականացման ամբողջ ընթացքում պետք է ապահովի ՀՀ ԱՆ «ԱԾԻԳ» ՊՀ գործունեությունը, որը կունենա բավարար աշխատակազմ և ռեսուրսներ, ինչը ներկայումս դեռևս լուծման անհրաժեշտություն ունի։ ՀՀ ԱՆ «ԱԾԻԳ» ՊՀ հաստիքակազմը համալրման անհրաժեշտություն ունի՝ հաշվի առնելով ծրագրով նախատեսված պահանջները։ 
Վերոշարադրյալի կապակցությամբ հարկ է նշել, որ 2025 թվականի փետրվարի 28-ի թիվ ԱԱ//6468-2025 գրությամբ Վարչապետի աշխատակազմ է ներկայացվել «Հայաստանի Հանրապետության վարչապետի 2011 թվականի հունիսի 13-ի  թիվ 526-ն որոշման մեջ փոփոխություն կատարելու մասին» Վարչապետի որոշման նախագիծը (Նախագծով առաջարկվում է «Առողջապահական ծրագրերի իրականացման գրասենյակ» պետական հիմնարկի հաստիքների թիվը ավելացնել յոթ հաստիքով՝ ինչը, ըստ նախագծին կից ներկայացված հիմնավորման, պայմանվորված է 2025 թվականի ընթացքում ԾԻԳ-ի կողմից իրականացվող երկու վարկային ծրագրերով, այդ թվում՝ Համընդհանուր առողջապահական ծածկույթի ծրագրով), որը դեռևս առկախված է:

[bookmark: _GoBack]2․Նախագծի 2-րդ կետի համաձայն՝ որոշումն ուժի մեջ է մտնում պաշտոնական հրապարակմանը հաջորդող օրվանից, մինչդեռ՝ «Նորմատիվ իրավական ակտերի մասին» օրենքի 23-րդ հոդվածի 6-րդ մասի համաձայն՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ: 

	1․Ընդունվել է ի գիտություն։






















2․ Ընդունվել է։ Նախագիծը խմբագրվել է։


 
